
					Kaca iki durung katitiwaca
ꦮꦼꦱꦸꦢꦶ꧈ꦱꦶꦩꦼꦟꦸꦂꦱꦼꦠꦗꦼꦤꦼꦁꦏꦸ꧈ꦲꦏꦸꦲꦶꦪꦏꦼꦢꦸꦒ꧈ꦲꦔ꧀ꦭꦏꦺꦴꦤ꧀ꦤꦶꦲꦥꦱꦥꦏꦺꦴꦤ꧀ꦩꦸꦩꦲꦸ꧈ꦩꦸꦒꦩꦸꦒꦏꦼꦭꦏꦺꦴꦤ꧀ꦤ꧈ꦲꦏꦸꦧꦶꦱꦲꦔ꧀ꦭꦢꦺꦤ꧀ꦤꦶ꧉꧄ ꦲꦶꦁꦱꦲꦶꦏꦶꦩꦼꦟꦸꦂꦱꦼꦠ꧈ꦲꦸꦮꦶꦱ꧀ꦠꦼꦤ꧀ꦠꦽꦩ꧀ꦏꦤ꧀ꦛꦶꦱꦼꦤꦼꦁꦔꦶꦁꦲꦠꦶ꧈ꦫꦸꦩꦱꦲꦺꦴꦭꦺꦃꦥꦶꦠꦸꦭꦸꦁ꧈ꦩꦁꦒꦺꦴꦤ꧀ꦲꦶꦁꦥꦔꦸꦁꦱꦼꦤ꧀ꦤꦤ꧀꧈ꦲꦢꦺꦴꦃꦱꦏꦲꦤꦤꦼꦧꦪꦥꦏꦼꦮꦸꦃ꧈ꦤꦢꦾꦤ꧀ꦱꦱꦠ꧀ꦠꦤ꧀ꦥꦏꦺꦴꦚ꧀ꦕ꧈ꦩꦸꦁꦚꦠꦤꦼꦱꦸꦒꦶꦃꦏꦤ꧀ꦛꦶ꧉

ꦏꦧꦂꦮꦂꦤꦶꦮꦂꦤꦶ

꧋ꦥꦼꦛꦶꦏ꧀ꦏꦤ꧀ꦱꦏꦶꦁꦱꦼꦫꦠ꧀ꦱꦼꦫꦠ꧀ꦏꦧꦂꦱꦤꦺꦱ꧀꧉

꧋ꦄꦱꦶꦱ꧀ꦠꦺꦤ꧀ꦮꦢꦤꦲꦶꦁꦕꦶꦤ꧀ꦞꦒꦨꦚꦸꦩꦱ꧀꧈ꦔ꧀ꦭꦥꦸꦂꦫꦏꦼꦤ꧀ꦝꦠꦼꦁꦥꦔꦒꦼꦁ꧈ꦧꦶꦭꦶꦃꦥꦗꦠꦺꦤ꧀ꦲꦶꦁꦩꦤ꧀ꦝꦶꦫꦚ꧀ꦕꦁ꧈ꦡꦸꦩꦶꦪꦁꦠꦸꦮꦶꦤ꧀ꦒꦩ꧀ꦧꦂꦱꦫꦶꦱꦩꦶꦏꦠꦿꦗꦁꦲꦶꦁꦲꦩꦮꦭꦁ꧈ꦲꦶꦁꦏꦁꦢꦶꦥꦸꦤ꧀ꦮꦱ꧀ꦠꦤ꧀ꦤꦶꦮꦭꦁꦗꦠꦶ꧈ꦮꦭꦁꦥꦸꦤꦶꦏꦔꦿꦶꦱꦏ꧀ꦮꦶꦠ꧀ꦮꦶꦠ꧀ꦠꦤ꧀ꦠꦸꦮꦶꦤ꧀ꦠꦠꦤꦼꦩ꧀ꦩꦤ꧀ꦲꦶꦁꦥꦝꦸꦱꦸꦤ꧀ꦤꦤ꧀ꦮꦲꦸ꧉

꧋ꦩꦡꦫꦩ꧀ꦩꦂꦠꦺꦴꦱ꧀ꦱꦏꦼꦤ꧀꧈ꦎꦠꦺꦴꦥꦺꦴꦭꦶꦏ꧀ꦭꦶꦤꦶꦏ꧀ꦲꦶꦁꦏꦁꦤꦺꦴꦩꦼꦂꦏꦭꦶꦃ꧈ꦒꦝꦃꦲꦤ꧀ꦤꦶꦥꦸꦤ꧀ Petronella-hospitaal ꦲꦶꦁꦔꦪꦺꦴꦓꦾ꧈ꦱꦩ꧀ꦥꦸꦤ꧀ꦏꦧꦶꦝꦭ꧀ꦭꦏꦼꦤ꧀ꦩꦭꦶꦃ꧈ꦲꦶꦁꦏꦁꦢꦶꦥꦸꦤ꧀ꦝꦠꦼꦁꦔꦶ꧇ꦝꦸꦱꦸꦤ꧀ꦏꦼꦗꦪꦤ꧀꧈ꦩꦓꦸꦮ꧈ꦏꦼꦟꦪꦤ꧀꧈ꦔꦼꦩ꧀ꦥꦭ꧀꧈ꦓꦿꦺꦴꦒꦺꦴꦭ꧀ꦭꦤ꧀꧈ꦨꦼꦢꦺꦴꦪꦺꦴꦠꦸꦮꦶꦤ꧀ꦧꦤ꧀ꦢꦫꦂꦗ꧉ꦭꦩ꧀ꦥꦃꦲꦶꦁꦎꦠꦺꦴꦲꦶꦁꦏꦁꦫꦸꦩꦶꦪꦶꦤ꧀ꦏꦛꦃꦱꦔꦼꦠ꧀ꦲꦁꦒꦺꦤ꧀ꦤꦶꦥꦸꦤ꧀ꦩꦶꦠꦸꦭꦸꦁꦔꦶꦠꦶꦪꦁꦱꦏꦶꦠ꧀꧈ꦲꦶꦁꦱꦧꦼꦤ꧀ꦢꦶꦤ꧀ꦠꦼꦤ꧀ꦔꦤ꧀ꦠꦺꦴꦱ꧀ꦲꦁꦱꦭ꧀ꦠꦶꦪꦁꦲꦠꦸꦱ꧀ꦱꦤ꧀꧉

꧋ꦏꦭꦢꦶꦤ꧀ꦠꦼꦤ꧀ꦏꦼꦩꦶꦱ꧀ꦏꦼꦥꦼꦁꦏꦼꦂꦱꦼꦠꦺꦩ꧀ꦏꦤ꧀ꦠꦺꦴꦂꦠꦸꦩꦿꦥ꧀ꦥꦿꦺꦴꦥꦶꦤ꧀ꦱꦶꦪꦊꦤ꧀ꦫꦢ꧀ꦲꦢꦩꦼꦭ꧀ꦥꦉꦥꦠ꧀ꦠꦤ꧀꧈ꦠꦸꦮꦤ꧀ꦱꦸꦢꦂꦠꦩꦁꦏꦸꦱꦸꦧꦿꦠ꧈ꦭꦶꦢ꧀ꦲꦶꦁꦏꦁꦏꦠꦼꦠꦼꦥ꧀ꦥꦏꦼꦤ꧀ꦲꦺꦁꦒꦭ꧀꧈ꦲꦶꦁꦏꦁꦲꦁꦒꦼꦤ꧀ꦠꦺꦴꦱ꧀ꦱꦶꦏꦁꦗꦼꦁꦧꦸꦥꦠꦶꦕꦽꦨꦺꦴꦤ꧀꧈ꦧꦺꦴꦠꦼꦤ꧀ꦱꦒꦼꦢ꧀ꦲꦤꦩ꧀ꦥꦺꦤ꧀ꦤꦶꦥꦢꦩꦼꦭ꧀ꦭꦤ꧀ꦮꦲꦸ꧈ꦲꦩꦂꦒꦶꦥꦚ꧀ꦗꦼꦤꦼꦁꦔꦤ꧀ꦤꦶꦥꦸꦤ꧀ꦏꦥꦶꦤ꧀ꦝꦃꦩꦼꦢꦭ꧀ꦱꦏꦶꦁꦮꦼꦮꦼꦁꦏꦺꦴꦤ꧀ꦥꦿꦺꦴꦥꦺꦤ꧀ꦱꦶ꧉ꦲꦶꦁꦱꦥꦸꦤꦶꦏꦱꦩ꧀ꦥꦸꦤ꧀ꦤꦼꦠꦼꦥ꧀ꦥꦏꦼꦤ꧀ꦭꦶꦢ꧀ꦩꦭꦶꦃ꧈ꦩꦶꦤꦺꦴꦁꦏꦒꦼꦒꦼꦤ꧀ꦠꦺꦴꦱ꧀ꦱꦶꦥꦸꦤ꧀꧈ꦲꦶꦁꦒꦶꦃꦥꦸꦤꦶꦏꦫꦢꦺꦤ꧀ꦩꦸꦲꦩ꧀ꦩꦢ꧀ꦄꦂꦱꦶꦠꦺꦏ꧀ B.O.W. ꦩꦁꦒꦺꦤ꧀ꦲꦶꦁꦯꦶꦤ꧀ꦝꦁꦭꦲꦸꦠ꧀꧈ꦕꦽꦨꦺꦴꦤ꧀꧉

꧋ꦏꦮꦂꦠꦺꦴꦱ꧀ꦱꦏꦼꦤ꧀ꦲꦶꦁꦨꦠꦮꦶꦩꦼꦤ꧀ꦠꦱ꧀ꦮꦺꦴꦤ꧀ꦠꦼꦤ꧀ꦥꦿꦲꦫꦲꦒꦼꦁ꧈ꦤꦿꦗꦁꦲꦶꦁꦝꦸꦱꦸꦤ꧀ꦥꦸꦭꦺꦴꦧꦩ꧀ꦧꦸ꧈ꦏꦼꦦꦸꦃ꧈ꦦꦸꦭꦺꦴꦏꦼꦕꦶꦭ꧀ꦠꦸꦮꦶꦤ꧀ꦏꦡꦶꦩꦲ꧈ꦲꦢꦩꦼꦭ꧀ꦏꦫꦶꦱꦏ꧀ꦏꦤ꧀ꦏꦛꦃ꧈ꦒꦿꦶꦪꦒꦿꦶꦪꦠꦸꦮꦶꦤ꧀ꦒꦸꦧꦸꦒ꧀ꦲꦶꦁꦏꦁꦲꦩ꧀ꦧꦿꦸꦏ꧀꧈ꦕꦕꦃꦮꦸꦮꦸꦁꦮꦺꦴꦤ꧀ꦠꦼꦤ꧀ꦒꦶꦃ 50꧉ꦮꦶꦠ꧀ꦮꦶꦠ꧀ꦠꦤ꧀ꦲꦶꦁꦏꦁꦱꦩꦶꦱꦺꦴꦭ꧀ꦲꦶꦁꦏꦛꦃ꧈ꦠꦸꦩ꧀ꦥꦸꦏ꧀ꦏꦤ꧀ꦮꦶꦗꦶꦥꦤ꧀ꦠꦸꦤ꧀ꦏꦠꦸꦠ꧀ꦏꦧꦸꦂꦩꦺꦴꦮꦠ꧀ꦩꦮꦸꦠ꧀꧉ꦏꦱꦁꦱꦫꦤ꧀ꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀꧉

꧋ꦗꦭꦂꦫꦤ꧀ꦱꦏꦶꦁꦮꦺꦴꦤ꧀ꦠꦼꦤ꧀ꦤꦶꦥꦸꦤ꧀ꦥꦏꦧꦂꦫꦤ꧀ꦲꦶꦁꦏꦼꦁꦥꦺꦴꦠꦁꦒꦭ꧀ 13 ꦱꦼꦥ꧀ꦠꦺꦩ꧀ꦧꦼꦂꦏꦥꦼꦁꦏꦼꦂ꧈ꦲꦶꦁꦏꦁꦏꦼꦔꦶꦁꦉꦱ꧀ꦝꦼꦭꦶꦏ꧀꧉ꦠꦸꦮꦤ꧀ꦠꦶꦪꦺꦴꦧꦸꦤ꧀ꦲꦶꦤ꧀ꦏꦠꦼꦠꦼꦥ꧀ꦥꦏꦼꦤ꧀ꦏꦊꦥꦠ꧀ꦠꦤ꧀꧈ꦲꦁꦒꦶꦪꦂꦫꦏꦼꦤ꧀ꦥꦏꦧꦂꦫꦤ꧀ꦲꦶꦁꦏꦁꦱꦸꦫꦲꦺꦴꦱ꧀ꦔꦮꦺꦴꦤ꧀ꦲꦮꦺꦴꦤ꧀ꦠꦶꦪꦁ꧉ꦠꦸꦮꦤ꧀ꦮꦲꦸꦏꦲꦸꦏꦸꦩ꧀ꦝꦼꦤ꧀ꦝ f 50,-ꦲꦸꦠꦮꦶꦲꦔ꧀ꦭꦩ꧀ꦥꦃꦲꦶꦲꦸꦏꦸꦩ꧀ꦧꦢꦤ꧀ 20 ꦤ꧀ꦠꦼꦤ꧀꧉

꧋ꦱꦮꦼꦤꦺꦃꦲꦶꦁꦏꦸꦭꦶꦲꦶꦁꦏꦁꦚꦩ꧀ꦧꦸꦠ꧀ꦢꦩꦼꦭ꧀ꦮꦺꦴꦤ꧀ꦠꦼꦤ꧀ꦲꦶꦁScheepswerf ꦲꦶꦁꦦꦱꦂꦲꦶꦏꦤ꧀꧈ꦨꦠꦮꦶ꧈ꦝꦮꦃꦱꦏꦶꦁꦧꦲꦶꦠꦩꦺꦴꦠꦺꦴꦂ Hendrik ꦏꦼꦕꦼꦩ꧀ꦥ꧀ꦭꦸꦁꦭꦺꦥꦺꦤ꧀ꦲꦶꦁꦏꦁꦱꦤ꧀ꦠꦼ꧉ꦠꦶꦪꦁꦔꦶꦥꦸꦤ꧀ꦠꦼꦫꦸꦱ꧀ꦲꦶꦕꦭ꧀꧈ꦱꦥꦿꦶꦏꦶꦩꦪꦶꦠ꧀ꦠꦶꦥꦸꦤ꧀ꦢꦺꦫꦺꦁꦥꦶꦤꦁꦒꦶꦃ꧉

꧋ꦏꦮꦿꦠ꧀ꦲꦶꦁꦧꦼꦱ꧀ꦭꦶꦠ꧀ꦒꦸꦥꦼꦂꦩꦺꦤ꧀ꦱꦼꦠꦠ꧀ꦱꦼꦧ꧀ꦭꦢ꧀ 1919 No. 231 ꦲꦶꦁꦧꦧ꧀ꦥꦔꦸꦥꦏꦫꦭꦲꦤ꧀ꦤꦤ꧀ꦲꦶꦁꦒꦿꦶꦪꦱꦏꦶꦠ꧀ꦩꦶꦭꦶꦠꦺꦂꦠꦩꦿꦥ꧀ꦩꦸꦫꦶꦢ꧀ꦩꦸꦫꦶꦢ꧀ꦱꦼꦏꦺꦴꦭꦃꦲꦤ꧀ voortgezet Inlandsch onderwijs  ꦮꦶꦮꦶꦠ꧀ꦠꦁꦒꦭ꧀ 1 ꦗꦸꦭꦶ 1927 ꦏꦮꦮꦲꦤ꧀ꦠꦸꦩꦿꦥ꧀ꦩꦸꦫꦶꦢ꧀ Mulo ꦲꦶꦁꦏꦁꦧꦝꦼꦝꦠꦼꦁꦥꦩꦸꦭꦔꦤ꧀ Osvia꧈ꦠꦸꦮꦶꦤ꧀ꦩꦸꦫꦶꦢ꧀  
Openbare Holl꧉ Inlandsche Kweekschool ꦲꦶꦁꦔꦩ꧀ꦧꦺꦴꦤ꧉

꧋Pait ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦩꦱ꧀ꦄꦧ꧀ꦢꦸꦭ꧀ꦏꦩꦶꦢ꧀꧈ꦲꦺꦊꦥ꧀ꦥꦺꦴꦱ꧀ꦏꦺꦴꦩ꧀ꦩꦶꦱ꧀ꦲꦶꦁꦦꦒꦤ꧀ꦝꦺꦴꦤ꧀꧈ꦏꦺꦴꦤꦁꦔꦤ꧀ꦲꦁꦒꦺꦤ꧀ꦤꦶꦥꦸꦤ꧀ꦔꦁꦒꦼꦲꦂꦠꦲꦶꦁꦏꦁꦢꦢꦺꦴꦱ꧀ꦠꦠꦁꦒꦼꦭ꧀ꦭꦤ꧀ꦤꦶꦥꦸꦤ꧀ꦒꦸꦁꦒꦸꦁ f 1500 ꦱꦲꦭꦗꦼꦁꦏꦼꦱꦃ꧉ꦠꦶꦪꦁꦒꦝꦃꦔꦶꦤ꧀ꦠꦼꦤ꧀ꦧꦶꦭꦶꦃꦥꦶꦪꦩ꧀ꦧꦏ꧀ꦏꦶꦥꦸꦤ꧀ꦲꦸꦩ꧀ꦥꦼꦠ꧀ꦠꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦦꦏꦭꦺꦴꦁꦔꦤ꧀꧈ꦯꦸꦫꦏꦂꦠꦲꦸꦠꦮꦶꦗꦸꦮꦟ꧈ꦲꦸꦒꦶꦱꦩ꧀ꦥꦸꦤ꧀ꦢꦶꦥꦸꦤ꧀ꦥꦢꦺꦴꦱ꧀ꦱꦶꦝꦠꦼꦁꦠꦶꦒꦁꦥꦁꦒꦼꦤ꧀ꦤꦤ꧀ꦮꦲꦸ꧈ꦤꦔꦶꦁꦢꦺꦫꦺꦁꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀ꦱꦶꦥꦸꦤ꧀ꦥꦸꦤꦥꦥꦸꦤꦥ꧉

